Kæri Vefari!

Með þessum tölvupósti vil ég minna á Vefarahátíðina austur á Héraði næstkomandi laugardag, 30. júní 2007.  Þá verður uppgerð Minningartafla ættforeldra okkar, Jóns vefara Þorsteinssonar og Þóreyju Jónsdóttur, afhent Minjasafninu á Egilsstöðum til varðveislu. 

Um 140 manns hafa þegar tilkynnt þátttöku.

Dagskráin verður í helstu dráttum þessi:

Hátíðin hefst um morguninn með ferð um Vefaraslóðir. Leiðsögumenn verða fjölfróðir og staðkunnugir Vefarar.  Rúturnar leggja af stað frá Söluskálanum á Egils​​stöðum klukkan 9:40.  

Ekið verður inn Velli og upp í Fljótsdal og sögð skil á sögustöðum með aðaláherslu á vegferð Vefara fyrr og síðar.  Áð verður á Valþjófsstað.  Gengið til kirkju og kirkjugarðs (legstaður Þór​eyjar).  Þaðan haldið í Skriðuklaustur og fornleifauppgröftur klaustursrústanna skoðaður undir leiðsögn fornleifafræðinga.  

Ekið út Fell og Hróarstungu og yfir brú hjá Lagarfossi í Hjaltastað (legstaður Jóns vefara).  Síðan er horft heim undir Kóreks​staði þar sem Vefarahjónin bjuggu lengst af.  Að því búnu verður ekið inn í Egilsstaði. 

Gott væri ef menn tækju með sér nesti fyrir ferðina.  Þó er hægt að kaupa veitingar á Skriðuklaustri.

Klukkan þrjú síðdegis hefst afhendingarathöfnin í Valaskjálf.  Flutt verða ávörp, rakið lífshlaup ættforeldra okkar og barna þeirra, sagt frá vefnaði og drukkið kaffi með þjóðlegu bakkelsi. Þá er gengið út í Minjasafnið (næsta hús) þar sem Minningartaflan verður afhjúpuð. 

Klukkan sex hefst grillveisla og gleðskapur í Stóra-Sandfelli í mynni Skrið​dals.  Þar er gott tjaldsvæði sem Vefarar hafa tekið á leigu sem aðal​samastað og til eigin afnota að þessu tilefni.  Þar geta allir dvalið sem kjósa að gista í tjöldum (600 kr fyrir nótt á mann eldri en 16 ára). Um kvöldið verður kveiktur varðeldur og sunginn fjöldasöngur.

Öllum kostnaði við rútuferð og grillveislu verður stillt í hóf.  

Ef þú hefur í hyggju að taka þátt í hátíðinni, bið ég þig að skrá þig svo við verðum ekki uppiskroppa með rútur eða grillmat.  Sendu tölvupóst á netfangið vefarar@gmail.com eða hringdu í Þorvarð Örnólfsson, síma  587 1633 eða farsíma 897 1632.  

Gleðilega Jónsmessu [2007]!

Með Vefarakveðju, 

Jón Hálfdanarson

